
ДЕБАТ ТЕХНОЛОГИЯСЫ АРҚЫЛЫ ТҰЛҒАНЫҢ КӨШБАСШЫЛЫҚ 
ҚАБІЛЕТТЕРІН ҚАЛЫПТАСТЫРУ ЖОЛДАРЫ 

Калиев Дастан Дүйсенұлы. 
педагогика ғылымдарының магистрі, 

Мешітхан Ақжол Ахытұлы. 
Тарих мамандығының 4 курс студенті 

Аннотация 
Бұл мақалада қазіргі білім беру жүйесіндегі өзгерістер туралы мəселелер 

қарастырылды. Тұлғаны қалыптастыру үшін дебат технологиясының қолдану жолдары 
берілген. 

Түйінді сөздер: білім беру жүйесі, жаңғыру, өзгерістер, жаңашылдыцқ, 
технологиялары, ғылыми-əдіснамалық бағыт 

Аннотация  
В этой статье обсуждаются вопросы изменения существующей системы 

образования. Как использовать дебатную технологию для формирования личностей. 
Ключевые слова: стратегия образования, изменения и преобразования в 

образовательной системе, инновации в высшей школе, принципы образования 
Аbstract 

This article discusses how to change the existing education system. How to use debate 
technology to form personalities  

Keywords: education strategy, changes and transformations in the educational system, 
innovations in higher education, principles of education 

 
Дебат өз бастауын Көне Грециядан алады, онда ол демократияның маңызды бір 

бөлігі болып табылған. Афиныда азаматтар ұсынылып отырған заңдардың 
артықшылықтары мен кемшіліктері туралы сөз таластырған; оқушылар мəселені жақсырақ 
түсіну үшін жан-жақты көзқарас тұрғысынан талдай отырып, сөз таластыруды үйренген. 

Орта ғасырларда Еуропада диспуттар, ораторлық шеберлік жəне пікірталас курстары 
кеңінен тараған. Бұл дəстүр кейінірек Кеңес одағының білім беру жүйесінде өз жалғасын 
табады. 

Дебатқа деген қызығушылықтың жаңа толқынына АҚШ-тағы 1960 жылғы 
президент сайлауындағы Джон Кеннеди мен Ричард Никсон арасындағы теледидарлық 
алғашқы дебат себеп болады. 

Заманауи қоғамда пікірталастар парламент пен телеэкрандарда, ЖОО мен 
мектептерде, кейбір кездерде күнделікті өмірде де өтіп жатады. Аталған жағдайда дебат 
ретінде сөзталастыру (мəселені бірнеше көзқарас тұрғысынан талқылау) қабылданады. 
Мұндай пікірталастардың əдетте ресми сипаты жоқ жəне ешқандай ереже сақталмайды. Ол 
кемшілікті белгілі бір ережелері, регламенттері бар «ресми» дебат жоя алады. 

Бұл тұрғыда дебат екі (кей форматтарда төрт) қарама-қарсы, бəсекелес команда (топ, 
немесе жеке спикер) қатысушы өкілдерінің алдын ала белгіленген сөз сөйлеулеріне 
негізделген ресми талқылау болып табылады. дебатқа мұндай анықтаманы оны 
дискуссияның жинақталған түрі болып табылатын талқылаудың бір түрі қарастыра отырып, 
М.В.Кларин береді. 

Қазіргі уақытта дебат бүкіл əлем бойынша мектептерде кеңінен тараған: Батыс жəне 
Шығыс Еуропада, АҚШ, Жапония, Оңтүстік-Шығыс Азияда. Сонымен қатар «дебат» 
Халықаралық білім беру ассоциациясы құрылған. Жəне көптеген адамдар үшін «дебат» сөзі 
«Ашық қоғам» Институты «дебат» халықаралық бағдарламасы құрылған 90-жылдардың 
басында ерекше кеңінен таралған қызықты жəне танымдық зияткерлік ойынмен 
байланысты болған. «Дебат» бағдарламасының құндылығы оның қайталанбас 
педагогикалық технология бола отырып, жалпы орта жəне кейін жоғары кəсіби білім беру 
жүйесінің алдында тұрған мақсаттар мен міндеттерді жүзеге асырудың құралы болып 

табылуында. Жəне осы аталған оқулық өзінің полифункционалдығымен ерекшеленетін осы 
дебат пен оны оқыту барысында пайдалануға арналған. 

Дебаттың тақырыбын анықтау жəне құрастыру 
Кез келген дебаттың алғашқы қадамы – тақырыпты құрастыру. Ол үшін, ең 

біріншіден, дебатқа қатысушылары мен олардың жаттықтырушылары үшін 
қызығушылықты тудыратын мəселелер немесе идеялар анықталатын болады. Екіншіден, 
тақырып жақсы құрастырылуы тиіс. Оны белгілі бір қағидалар бойынша құрастыру қажет: 
тақырып маңызды жəне заманауи мəселелерді қозғап өтіп, «жақтаушы» жəне «даттаушы» 
жақтар бірдей деңгейде өз аргументтерін тиімді түрде дамыта алатындай болып берілуі 
тиіс. Тақырып ешбір жаққа артықшылық бермейтіндей болып құрастырылуы керек. Яғни 
тақырып: 

- Маңызды мəселелерді қозғауы тиіс; 
- Қызықты болуы тиіс (өзекті болуы керек); 
- пікірталастыруға жарауы тиіс. 
Тақырып пікірталасты белгілі бір түрде шектейді. Алайда тақырып құрамында 

талқылануы мүмкін көптеген мəселелер болуы мүмкін, сондықтан оны шектеу қажет. 
дебатқа қатысушылар тақырыптың негізгі түсініктерін шектеу арқылы осы қосымша 
шектеулерді қояды. 

Анықтама дебатта өте маңызды, себебі нені талқылауға болатындығын жəне нені 
болмайтындығын білу қажет. Оның үстіне, нақты анықтамалар төрешіге сіздің 
стратегияңыз бен аргументтер контекстін түсінуге көмектеседі. 

Стратегиялық тұрғыдан нені талқылауға болатындығын шектеу өте маңызды. Егер 
сіздің дебат үшін арналған уақытыңыз бір-ақ сағат болса, онда онымен тиімді жұмыс жасау 
үшін дебаттың тақырыбын тарылту қажет. Мысалы, жеке қару-жарақты қадағалау мəселесі 
əлемнің көптеген елдерінде дау-дамай туғызды. Мəселенің мəні қарапайым халықтың 
негізгі бөлігінің қару сатып алу мүмкіндігіне белгілі бір тыйым салуды енгізу туралы 
мəселе көтерілуінде. Дəл осында сипаттама «жеке қару-жарақты қадағалау» сөз тіркесінің 
құқықтық анықтамасы болып табылады. Қолда осындай анықтама болған жағдайда өте 
қызықты дебат ұйымдастыруға болады. 

Алайда жақсы анықтаманың болуы – жалпы көріністің бір бөлігі ғана. Егер сіз өз 
анықтамаларыңызды түсінетін болсаңыз – жақсы, алайда дебатта оны қарсыластарыңыз бен 
төрешілерге де жеткізе білу маңызды болып табылады. Сөздің нақты мəні көптеген 
жағдайда талқылауға түрткі болып жатады. Егер сіз өзіңіздің терминді анықтау 
құқығыңызды қажетті түрде қолдана білмесеңіз, оны қарсыластарыңыз өз пайдасына 
қолданып кетеді. Төменде келтірілген мысалды қарастырыңыз. Анықтаманың дебаттың 
тəжірибелік жəне стратегиялық аспектілеріне қалай əсер ететіндігі туралы ойланыңыз. 

Мысалы, мен «қару» сөзін А пунктінен Б пунктін бұзу үшін оқ жібере алатын қандай 
да бір зат деп анықтаймын. Осы анықтаманы негізге ала отырып, айырсадақ (рогатка) та 
қару болып табылады. Ендеше дебатқа əрбір «қару» түрінің артықшылықтары мен 
кемшіліктері туралы пікірталас енгізілуі тиіс, ал ол жақсылыққа апармайды. 

Мағыналық анықтамадан басқа, стратегиялық мағына да бар. Қаруды қадағалау 
тақырыбын жалғастыра отырып, «бақылау» сөзі қандай да бір сөзді тиімді пайдалануды 
қамтамасыз ету үшін қандай да бір қажетті іс-əрекет деп анықталады деп есептейік. 
Мысалы, сіз автокөлігіңіздің жағдайын неғұрлым жиі қадағалаған сайын, ол сізге соғұрлым 
ұзағырақ қызмет етіп, ешқандай жағымсыз жағдай болмайтын болады. «Қару-жарақты 
қадағалау» сөзінің мұндай анықтамасы келесі талқылаудың басталуына алып барады: 
қаруды еркін сату үшін қандай шектеулер мен тыйымдар салу керектігі жайлы емес, 
қалайша оны мақсатқа жетудің тиімді құралына айналдыруға болады. Өсіп келе жатқан 
қауіптің артықшылықтары туралы дебатқа əзірлену мүмкіндігі аз. Мұндай дебатта жеңіске 
жету мүмкіндігі одан да төмен. 

Талқылау тақырыбына қойылатын шектеулер екі жақ үшін де, төрешілер үшін де 
маңызды. Төрешінің кім екеніне қарамастан, анықтамалар дебаттың өтетін шектерін жəне 
сіздің дəлелдемелер сюжетіңіздің даму бағытын да көрсету үшін қажетті. 

Сіз нақты анықтамалар көмегімен сіз қарсылас топқа аргумент келтіру өрісін 
көрсетесіз, ал төрешіге – сіздің аргументтеріңіздің нақты жолын көрсетесіз. Бұл жерде оны 
ойын алаңы ақ жолақпен белгіленген теннис ойынымен салыстыруға болады. Ол жолақтар 
– тақырыптың кең шекаралары. Алаң ортасында қарсыластарды бөлетін тағы бір жолақ бар. 
Ол жолақ тормен бірге əрбір ойыншының орналасқан «кеңістігін» анықтайды. Нақты 
анықтамалар қарсыласқа тордың қай жақ сыртында ойнауы керектігін көрсетеді. 

Егер сіз қаруды қадағалау бойынша дебатқа қатысатын болсаңыз жəне «қадағалау» 
сөзін ашық сатылымға салынған қандай да бір тыйым ретінде анықтайтын болсаңыз, онда 
қарсыластарыңыз сіздің қай алаңда ойнайтыныңызды білетін болады. Нəтижесінде, 
қарсыластарыңыздың өз позициясын анықтай алмау мүмкіндігі толықтай жойылады.  

Жақсы тақырыпты құрастыру оңай емес. Оған барынша көбірек адамдар санын тарту 
қажет. 

Тақырыпты құрастырмастан бұрын, «жақсы тақырып»: 
- Қызығушылықты тудыруы тиіс; 
-  Тепе-тең болып,топтарға бірдей сапалы аргумент беруге жақсы мүмкіндік 

тудыруы қажет; 
- Зерттеу жұмысына ынталандыруы тиіс; 
- Əр түрлі деңгейдегі пікірталас жүргізуге мүмкіндік тудыруы тиіс. 
Осы талаптардың барлығын сақтау барысында тақырып дебатта бірнеше ай бойы 

қолданыла алады. 
Дебаттың шеңберінде екі жақ та тақырыптың маңызын түсінуі қажет. Мысалы, егер 

жақтаушы топ демократияға «өкілдік үкімет» деген анықтама беретін болса, ал даттаушы 
топ оны «барлық идеяларға ашық қарау» деп түсінсе, онда пікірталас болмайды, себебі екі 
жақ əр түрлі нəрсе туралы сөйлейтін болады. Сондықтан барлық түсініктерге нақты 
анықтама өте қажет болып табылады. 

Анықтама барлық істердің бастамасы болып табылады. Жақтаушы топ анықтамасы 
раунд нəтижесіне əсер ете алады. Неліктен? Себебі анықтама шектеулер қойып, 
тақырыптың дұрыстығын анықтайды. 

Сіздің анықтамаларыңыз тақырыпты кеңінен қамтуы маңызды болып табылады. 
Басқаша айтқанда, дебатқа қатысушылар анықтамаға келгенде əділ болуы тиіс. Олар 
талқылауға кеңістік беруі керек. Сіз тақырыпта қолданылатын терминдерге барынша тар 
анықтама беріп, дебатты осы терминдерді талқылауға арнай аласыз. 

Мысалы, келесідегідей тақырып берілсін: «Ішуге жарамды су сапасын тексеру 
міндетті». Жақтайтын топ суға өздерінің кейсінде берілгендей улы қалдықтар мен қышқыл 
жаңбырмен уланған жерасты суы деп анықтама бере алар еді. Біздің ішетін суымыздың 
көптеген бөлігі жерасты көздерінен келетін болғандықтан, жақтаушы топ оның ластануы 
денсаулық үшін қауіп келтіруі мүмкін, ал ол су сапасын тексеру бағдарламасының дүниеге 
келуін ақтайды. Даттаушы топ бұл жағдайда мəнісі келмейтін «су» сөзінің мұндай 
анықтамасына қарсы шыға алады. Өзіңізге белгілі болғандай, тіпті жер астынан шығатын 
ең таза судың өзі су өткізгіш түтіктер мен коммуникациялар нашар жұмыс істейтін болса, 
ластануы мүмкін. Осылайша, даттаушы топ судың басқа анықтамасын ұсынады: өңдіруден 
өткен ішетін су. Даттаушы топ егер су нашар су жүйесі салдарынан қайтадан ластанатын 
болса, жер асты суларының тазалығын қамтамасыз ету бойынша барлық мықты 
бағдарламалардың түкке жарамайтындығын болжайды. Ал жақтаушы топ өз кезегінде 
тазалаушы құрылғылар жағдайы нашар екендігін бір де бір рет дəлелдемеген. Осылайша, 
жақтаушы топ (бізге жер астын көздерінен алынатын таза су қажет екендігін дəлелдей 
отырып) тақырыптың дұрыстығын дəлелдемеді, себебі бұл жерде əңгіме өңдеуден кейінгі 
су тазалығы туралы болып отыр. 



119 
 

Жақтаушы топ мұндай тартысты болдырмас үшін қолынан келгенінің бəрін жасай 
алады жəне солай істеуі тиіс те, ол үшін ең басынан бастап анық жəне саналы анықтамалар 
береді. Олай болмаған жағдайда дебат тақырыпта берілген маңызды мəселелерді талқылау 
орнына семантика бойынша жанжалға айналуы мүмкін. 

Өз аргументтерін төрешіге немесе қарсыластарға ұсынбастан бұрын сіз тақырыпты 
зерттеу оңайырақ болуы үшін оның терминдеріне анықтама беруіңіз керек. Аталған 
мəселенің мəні неде екенін жəне оның не болуын зерттеу – жетістікті пікірталасқа апарар 
алғашқы қадам болып табылады. 

Терминдерге анықтама бермес бұрын сіз қандай терминдерге анықтама беруіңіз 
керек екендігін түсінуіңіз керек. Тақырыптағы əрбір сөзге оны түсіну үшін анықтама беру 
қажет емес. Кейбір терминдер мен сөздерді екі топ та қабылдап, оған анықтама беруді қажет 
етпейді. Сіз қандай да бір қарама-қайшылықтар туындауы мүмкін терминдерге анықтама 
беруге назар аударуыңыз тиіс. Келесі мысалды қарастырайық: «Жануарларды ғылыми 
зерттеуде пайдалану дұрыс емес» тақырыбын алайық, онда дебатқа қатысушылар «ғылыми 
зерттеу» жəне «жануар» терминдеріне анықтама бергісі келуі мүмкін. Басқа терминдер 
пікірталас барысында ешбір сұрақ тудырмайды. 

